
Guru-Guru  Kelab  Pengguna
SMK  Pantai  Raih  Gelaran
Naib Juara Eksplorasi Troli
Pintar WP Labuan 

Labuan, 14 Mei 2025 – Guru-guru Kelab Pengguna SMK Pantai
membuktikan kepakaran mereka dalam bidang kepenggunaan
apabila  muncul  sebagai  Naib  Juara  dalam  pertandingan
Eksplorasi Troli Pintar Peringkat Negeri WP Labuan yang
dianjurkan oleh Seksyen Pendayaupayaan Pengguna (SPUP),
Kementerian Perdagangan Dalam Negeri dan Kos Sara Hidup
(KPDN).   Mereka  telah  membawa  pulang  hadiah  tunai
sebanyak  RM700.

Pertandingan ini bertujuan menguji pengetahuan peserta
terhadap ilmu kepenggunaan serta ketangkasan mereka dalam
membuat pembelian barangan berkonsepkan explorace. Antara
cabaran  yang  perlu  dilalui  termasuk  menjawab  kuiz
kepenggunaan  berkaitan  pengurusan  kewangan,  pemakanan
sihat, dan alam sekitar, serta membeli barangan dengan
kadar  yang  paling  optimum  menggunakan  wang  sebanyak

https://jpwpl.gov.my/sanasini/archives/13364
https://jpwpl.gov.my/sanasini/archives/13364
https://jpwpl.gov.my/sanasini/archives/13364
https://jpwpl.gov.my/sanasini/archives/13364


RM150. 

Peserta juga diuji dalam membuat pilihan paling bijak
berdasarkan petunjuk dan soalan yang diberikan, selain
perlu  menghasilkan  video  TikTok  paling  kreatif  semasa
explorace berlangsung. Keupayaan dalam menyusun strategi
dan menyelesaikan cabaran ini telah menyaksikan pasukan
SMK Pantai, yang terdiri daripada Cikgu Athirah Binti
Rasman , Cikgu Intan Nurhanie binti Shafudin, dan Cikgu
Mohd Jasrin bin Mohd Masrapi, berjaya meraih tempat kedua
dalam pertandingan tersebut. 

Kejayaan  ini  bukan  sahaja  mengangkat  nama  SMK  Pantai
tetapi juga membuktikan kepakaran guru-guru dalam aspek
kepenggunaan, sekaligus memberi inspirasi kepada pelajar
untuk  terus  meningkatkan  kesedaran  terhadap  aspek
pengurusan kewangan dan pemilihan produk yang bijak dalam
kehidupan seharian. 

Tahniah  kepada  para  peserta  atas  kejayaan  yang
membanggakan ini! Semoga pencapaian ini menjadi pemangkin
kepada lebih banyak kejayaan pada masa akan datang. 

Berita Disediakan Oleh : SMK Pantai WP Labuan






